
Prezidenti huzuridagi Davlat boshqaruvi

Xudoyqulov Sadirdin Karimovich - iqtisodiyot

doktori, dotsent, Toshkent davlat yuridik

kengashi huzuridagi Sudyalar oliy maktabi;

Jo'rayev Sherzod Yuldashevich - yuridik fanlar

Normatov Bekzod Akrom o‘gli — yuridik fanlar

Ibragimova Gulnora Xavazmatovna - pedagogika
fanlari  doktori, professor, Toshkent davlat
igtisodiyot universiteti;

Zakirova Feruza Maxmudovna - pedagogika fanlari
doktori, = Toshkent  axborot  texnologiyalari
universiteti huzuridagi pedagogik kadrlarni gayta
tayyorlash va ularning malakasini oshirish tarmoq
markazi;

Kayumova Nasiba Ashurovna - pedagogika fanlari
doktori, professor, Qarshi davlat universiteti;

Taylanova Shoxida Zayniyevna - pedagogika fanlari
doktori, dotsent;

Jumaniyozova Muhayyo Tojiyevna - pedagogika
fanlari doktori, dotsent, O‘zbekiston davlat jahon
tillari universiteti;

Ibraximov Sanjar Urunbayevich - pedagogika fanlari
doktori, Iqtisodiyot va pedagogika universiteti;

Javliyeva Shaxnoza Baxodirovna - pedagogika
fanlari bo‘yicha falsafa doktori (PhD), Samarqand
davlat universiteti;

Bobomurotova Latofat Elmurodovna — pedagogika
fanlari ~ bo‘yicha falsafa doktori (PhD),
Samarqanddavlatuniversiteti.

Karimova Vasila Mamanosirovna - psixologiya
fanlari doktori, professor, Nizomiy nomidagi
Toshkent davlat pedagogika universiteti;

Hayitov Oybek Eshboyevich - Jismoniy tarbiya va
sport bo‘yicha mutaxassislarni gayta tayyorlash va
malakasini oshirish instituti, psixologiya fanlari
doktori, professor

Umarova Navbahor Shokirovna- psixologiya fanlari
doktori, dotsent, Nizomiy nomidagi Toshkent davlat
pedagogika universiteti, Amaliy psixologiyasi
kafedrasi mudiri;



Atabayeva Nargis Batirovna - psixologiya fanlari
doktori, dotsent, Nizomiy nomidagi Toshkent davlat
pedagogika universiteti;

Shamshetova Anjim Karamaddinovna - psixologiya
fanlari doktori, dotsent, O‘zbekiston davlat jahon
tillari universiteti;

Qodirov Obid Safarovich - psixologiya fanlari doktori
(PhD), Samarkand viloyat IIB Tibbiyot bo‘limi
psixologik xizmat boshlig'i.

22.00.00- SOTSIOLOGIYA FANLARI:

Latipova Nodira Muxtarjanovna - sotsiologiya
fanlari doktori, professor, O‘zbekiston milliy
universiteti kafedra mudiri;

Seitov Azamat Po‘latovich - sotsiologiya fanlari
doktori, professor, O‘zbekiston milliy universiteti;

Sodiqova Shohida Marxaboyevna - sotsiologiya
fanlari doktori, professor, O‘zbekiston xalgaro islom
akademiyasi.

23.00.00- SIYOSIY FANLAR

Nazarov Nasriddin Ataqulovich -siyosiy fanlar
doktori, falsafa fanlari doktori, professor, Toshkent
arxitektura qurilish instituti;

Bo‘tayev Usmonjon Xayrullayevich -siyosiy fanlar
doktori, dotsent, O‘zbekiston milliy universiteti
kafedra mudiri.

Lingvistika yo‘nalishi magistranti

Annotatsiya. Maqolada XI asrda yashab ijod etgan Mahmud Qoshg‘ariyning “Devonu lug'otit turk” asarida
toponimlarning aks etishi masalasi tahlil etilgan. “Devonu lug‘otit turk” asarida berilgan toponimlarining tashkil

topishida turk (o‘zbek) tilining turkona tabiatidan kelib chigib nomlanganligi haqida fikr yuritiladi. “Devonu
lug‘otit turk” asaridagi toponimlar maqolaning illyustrativ materiali sifatida xizmat giladi.

Kalit so‘zlar: turk tili, o‘zbek tili, toponim, toponimika, oronim, “Devonu lug‘otit turk”, joy nomlari.

DOI: https://doi.org/10.47390/SPR1342V511Y2025N34

Toponimika yunoncha so‘zdan olingan bo‘lib (topos - joy, onoma - nom), onomastika
fanining bir bo‘limi sifatida geografik nomlarning paydo bo'lishi yoki yaratilish qonuniyatlarini,
rivojlanish va o‘zgarishini, tarixiy etimologik manbalari va grammatik xususiyatlarini, ularning
tuzilishini, targalish hududi hamda sabablarini o‘rganadi.

Toponimlar xalglarning tarixiy o‘tmishi xususiyatlarini jonlantirishga, ularning
joylashish chegaralarini belgilashga, tillarning o‘tmishdagi tarqalish hududlarini, madaniy va
igtisodiy markazlar, savdo yo‘llari va shu kabilar geografiyasini tavsiflashga yordam beradi.
Ularning amaliy transkripsiyasi, ularning dastlabki asosga ko‘ra hamda bir xil yozilishi, boshqa
tillarda berilishi Toponimika fanining amaliy jihati hisoblanadi [6, 7].

Joy nomlari gadimiy va uzoq davrlarning mahsuli bo‘lib, hudud tarixi, geografiyasi,
tabiati va boshqa jihatlari haqida boy ma’lumot beruvchi lisoniy darakchilardir. Shu bois
toponimlarni tarix, etnografiya, geografiya, arxeologiya, geologiya Kkabi o‘nlab fanlar oz

264


https://doi.org/10.47390/SPR1342V5I1Y2025N34

SCIENCEPROBLEMS.UZ-ljtimoiy-gumanitar fanlarning dolzarb muammolari Ne1(5)-2025

predmeti nuqgtai nazaridan o‘rganadi. Toponimika shu bois tilshunoslikni yuqorida keltirilgan
fanlar bilan tutashtiruvchi, bog'lovchi rishta, oz navbatida, ular uchun muhim dalillar,
ma’lumotlar beruvchi nazariy va amaliy soha hamdir [10, 5].

Joy nomlari, ya’'ni toponimiya bir necha turga bo‘linadi. Bular gidronomiya (yunoncha
gidro - suv), ya’'ni daryolar, ko‘llar, dengizlar, soylar, kanallar, qo‘ltiglar, bo‘g‘ozlar, sharsharalar
nomlari; oronimiya (yunoncha oros - tog‘), ya'ni yer yuzasining relyef shakllari - tog'lar,
cho‘qqilar, qirlar, vodiylar, tekisliklar nomlari; oykonimiya (yunoncha oykos - uy), polinimiya
(yunoncha polis - shahar) yoki urbanonomiya (lotincha urbos - shahar), ya'ni qishloq hamda
shaharlarning nomlari, mikrotoponimiya (yunoncha mikros - kichik), ya'ni kichik obyektlar:
buloqlar, quduglar, dalalar, o‘tloglar, daraxtzorlar, jarlar, yo‘llar, ko‘priklar va hatto atoqli otga
ega bo‘lgan ayrim daraxtlar nomlari [11, 5].

Fitratdan keyin “Devon” bilan astoydil shug‘ullangan zabardast olimlardan biri
S.Mutallibov hisoblanadi. Olim “Devon”ni o‘zbek tiliga tarjima qildi. Bu tarjima sobiq Ittifoq
davrida yaratilgan ko‘plab tadgiqotlar uchun asos bo‘lib xizmat qildi. 1967-yilda asarning
“Indeks-lug‘at”i tuzilib, uning oxirida “Kishi nomlari”, “Xalq, urug‘ va qabila nomlari”, “Shahar

va qishloq nomlari”, “Mamlakat, viloyat, vodiy, dara, yaylov, jarlik, tepalik, dovon va yo‘l

nomlari”, “Dengiz, ko‘l, daryo, soy nomlari”, “Planeta, yulduz va fasl nomlari”, shuningdek,
Q.Mahmudov tomonidan tuzilgan “Grammatik ko‘rsatkich”, G"Abdurahmonov va Sh.Shukurov
tomonidan tayyorlangan “XI asr eski turk tilining grammatik ocherki” berilgan. “Indeks-
lug‘at”’ga “Devon”dagi maqol va matallar ilova qilingan [12, 15].

Bundan tashqari o‘zbek tilshunoslari yaratgan ushbu tadqiqot ishlari ham asar
onomastikasi, xususan, toponimikasiga bag‘ishlangan:

Abbosov S. Mahmud Qoshg'ariyning geografik merosi // DLT va TXMX]JSTU Samarkand,
2002;

Abduvoxidov S. Mahmud Qoshg‘ariyning “Devonu lugatit turk” asarida tasvirlangan
o‘lkalarni autocad dasturi asosida kartalashtirishga doir mulohazalar // DLT va TXM/]JSTU
Samarkand, 2002;

Kurbonov T., Urinboyeva D. Mahmud Qoshg‘ariy va davr onomastikasi // DLT va
TXMX]JSTU Samarkand, 2002;

Xujamberdiyev Y. Maxmud Qoshg‘ariy merosi toponimlar tahlilida // DLT va TXMX]JSTU
Samarkand, 2002.

Qozoq olimlari Mahmud Qoshg‘ariy hayoti, “Devon”ning leksikografik xususiyati,
asarning o‘rganilish tarixi, asarda Qozog'iston hududida yashagan qavmlar haqidagi
ma’lumotlarning aks etishi, tarixiy-geografik ma’lumotlarning berilishi, turkiy toponimlar,
tarixiy-geografik ma’lumotlar kabi masalalar ustida ish olib borganlar. V.U.Maxpirov “Devon”ga
oid nomzodlik dissertatsiyasini himoya qilgan [12, 26].

Yaponiyalik olimlardan Fujimoto Rfnsuji “Devon”dagi joy nomlarini yapon tiliga tarjima
qilgan. Haneda Akira “Qoshg‘ariy va uning turkcha-arabcha lug‘ati” nomli maqolasini, Sumi
Hiyedoshi “O‘rta Osiyo turk tili: qoshg‘ar shevasi haqgida tadgiqotlar” nomli maqolasini chop
ettirgan [12, 36].

Toponimlar til lug‘at fondining bir gismidir. Mahmud Qoshg‘ariyning “Devonu lug'otit
turk” asarida keltirilgan toponimlar tadqiqiga e’tiborimizni qaratar ekanmiz, avvalo, ularni ikki
katta guruhga bo‘lamiz: makrotoponimlar va mikrotoponimlar:

a) mamlakat nomlari: Chin, Yaman, Kashmir, Xoqoniya, Tavg‘ach, Tangut, Mavaraunnahr,
Qarachuq va boshqalar;

b) viloyat nomlari: Ujg‘ur, Rum vab.;

d) shahar nomlari: Qashqar, Tiraz, Madinatulbaza, Och, Udun va boshqalar;

mikrotoponimlar:

a) oronimlar: Badalart (cho‘qqi), Quz (tog’), Altunqon (tog°), Yaboqu (dashtlik), Jafg‘u art
(tepalik), Qara jalg‘a (jarlik) ;

b) gidronimlar: O‘kuz, Firot, Tazg‘un, Junu, Xo'jan, Azg‘iraq, Ertish (daryo), Tarin, Julduz,
Sizin, Aj (kol) va b.;

v) dromonimlar: Jemak, Jafinj (Yofinj), lla (sahro), Bag ram qum (qumlik).

Bulardan oronimlar tahliliga toxtalamiz. Oronim - yer yuzasining, ya’'ni har ganday
orografik obyektning nomi: tog'lar, tizmalar, vodiylar, tepaliklar, jarliklar nomlaridir. Oronimik
toponimlar relyefning o‘ziga xos xususiyatlarini aks ettiradi. Relyefning o‘ziga xos xususiyati
tog’ tizmalari, massivlari va tepaliklarining mashhur nomlari bilan boglig.

“Oronimlarning til tarkibi murakkabdir. Chunki tog'li hududlarda tarixiy sharoitlar
tufayli turli xalglarning vakillari joylashib, doimiy bo‘lmasa-da, lekin har bir etnik guruh tog’
landshaftiga 0z nuqtai nazari bilan yondashgan va oz tillarida obyektlarni nomlagan” [1, 138].

Mahalliy oronimlarni akademik L.S.Berg “Hunarmand xalq ilmi” deb nomlagan.
Shuningdek olim “Doimiy mahalliy aholining ko‘p asrlik kuzatuvlari va bunday ajoyib
jamoaning ijodkorligi samarasi bo'lib, xalq so‘zlari filologlar va, aynigsa, geograflar tomonidan
ehtiyotkorlik bilan munosabatda bo‘lishga loyiqdir”, deya ta’kidlaydi [2, 99].

Akademik Y.K.Grotning fikricha: “Topografik nom hech qachon tasodifiy va ma’nolardan
xoli bo‘lmaydi. Asosan, yol, joy, obyektning aql va tasavvur uchun o‘ziga xos xususiyatlariga
qizigishni ifodalaydi” deya ta’kidlaydi [8, 32].

Mashhur filolog A.Superanskaya geografik nomlarni quyidagicha baholaydi “Geografik
nomlar, ehtimol, ibtidoiy uylarning qoldiqlari, tangalar, suyaklar va idishlar kabi bir xil moddiy
madaniyatdir. Agar siz ularni digqat bilan ko‘rib chigsangiz hamda yig‘ib, o‘rganib chigsangiz,
juda qimmatli tarixiy ma’lumotlarni olishingiz mumkin” [8, 14].

“Inson doimo geografik nomlar bilan yuzlanadi. Ushbu geografik nomlar uning butun
hayotiga hamroh bo‘ladi. Inson 0‘z hayotida geografik nomlarni tadqiq etadi. Zamonaviy
jamiyat hayotini geografik nomlarsiz tasavvur gilish mumkin emas”, deb yozadi toponimika
sohasidagi taniqli mutaxassis E.Murzaev. - Ular hamma joyda va har doim erta bolalikdan bizni
fikrlashga undaydi. Yerdagi hamma narsa o0z manziliga ega va bu manzil insonning tug‘ilgan
joyidan boshlanadi. Mahalliy gishloq, yashaydigan ko‘cha, shahar - mamlakat - barchasi o0z
nomlariga ega” [8, 177].

Insoniyat uzoq vaqtlardan beri geografik nomlarning kelib chiqishi, birinchi navbatda,
uning hududi, mazmuni va ahamiyati bilan qiziqib keladi.

A.Gumboldt o‘zining “Markaziy Osiyo” asarida shunday deb yozgan edi: “Tog‘ tizmalari
va yirik daryolarning eng qadimgi nomlari deyarli hamma joyda fagat “tog” yoki “suv” edi”.
Buning sababi, gadim zamonlarda ibtidoiy odamga ma’lum bo‘lgan makon cheklangan va
obyektga nisbatan nom berishga ehtiyoj yo‘q edi. Shuning uchun odamlar daryoni daryo deb,
tog'ni esa tog’ deb atadilar” [3, 84].

Tilshunoslikda dastlab so‘zlarning o‘rganilishi yuzasidan turli xil fikr va qarashlar
mavjud. Biroq shunday bo‘lsada, har ganday bildirilgan fikrlar ilmiy asosga egaligi bilan ajralib

turadi. Biz ushbu maqolada o‘z davrining ilmiy asoslariga ega bo‘lgan, hamda bir necha bor
tahliliy ma’lumotlardan o‘tgan Markaziy Osiyoda va G‘arbiy Xitoy hududida istiqomat qgilgan
turkiy urug’ va qabilalar, ularning ijtimoiy ahvoli, tili, tarixi, bu hududning geografiyasi,
metrologiyasi va astronomiyasiga oid gimmatli ma’lumotlar Mahmud Koshg‘ariyning “Devonu
lug‘otit turk” asarida oronimlarning qo‘llanishi va berilishi xususida fikr yuritmoqchimiz.
Oronimiya (yunoncha oros - tog’, onoma - nom) yer yuzasining relyef shakllari - tog'lar,
cho‘qqilar, girlar, daralar, tekisliklar, jarlar nomlari hisoblanadi. Devonda ushbu relyef shakllari
haqida XI asrga oid bir gator qiziqarli va qimmatli ma’lumotlarni olishimiz mumkin.

Olib borilgan tahliliy ma’lumotlarimizga ko‘ra, devonda 7 ta vodiy, 3 ta sahro, 6 ta yaylov,
1 ta bog'cha, 1 ta qumlik, 1 ta dovon, 1 ta cho‘qqji, 2 ta tog’, 1 ta jarlik, 1 ta tepalik, 1 ta dashtlik
nomlari - umumiy hisobda 25 ta oronim berilgan.

Hozir ulardan ayrim namunalar keltirib o‘tamiz: vodiy nomlari 7 ta bo‘lib, ularga
quyidagilar kiradi: Ila(1li), Ertish (Irtish), Jamar, Etil - tillarning eng yaxshisi - jag'ma, tuxsi
kabilarning tili va shuningdek, Ila (Ili), Ertish (Irtish), Jamar, Etil vodiylaridan uyg‘ur
shaharlarigacha bo‘lgan joylarda yashovchilar tilidir [7, 66].

Dastlabki shakliy ko‘rinishiga nisbatan Ila, Ala, Ertish kabi nomlar fonetik jihatdan biroz
o‘zgarib ketgan va hozir Ili, Olay, Irtish shaklida yoziladi [11, 301]. Devonda keltirilgan
so‘zlardan yana biri “Banokat” so‘zi bo‘lib, O‘g'uzlar okoz so‘zini o‘zlarining shaharlari
joylashgan Banokat vodiysi ma’nosida qo‘llaydilar [7, 91].

Banokat, Fanokat, Sharqiya, Shohruxiya - Sirdaryoning o'ng sohilida, Ohangaron (Iloq)
daryosining Sirdaryoga qo'shilgan joyidagi gqadimiy shahar xarobalari (I-XVIII asrlar).
Mo'g'ullar istilosi davrida (1220) Banokat vayronaga aylangan. 1392-yilda Amir Temur
Banokatni tiklab, uni o'g'li Shohrux sharafiga Shohruxiya deb atagan. XVIII asr boshlarida esa
o'zaro urushlar tufayli yana vayron bo'ldi. Banokat xarobasining bir gismini Sirdaryo yuvib
ketgan. "Boburnoma"da Banokat "Fanokat" deb ataladi. Banokat nomining ikkinchi qismi, "kat"
so'zi, sug'dcha qo'shimcha bo'lib, shahar ma'nosini anglatadi. Shuningdek, uning boshqa
shakllari Samargand, Xo'jakand (Xo'jand), Xo'gqand (Qo'qon) va Chochkand (hozirgi Toshkent)
kabi nomlardagi "kat", "kant", "qand" bilan mos keladi.

Devonda keltirilgan vodiylardan yana biri Qizil vodiysi bo‘lib, u Qashqarda joylashgan.
She’rda shunday kelgan:

“Qizil, sariq arqashib,

Jepkin, jashil jo‘zkashib,

Bir-bir kero‘jo‘rkashib,

Jalinug anu tanlashur” (7, 375].

Qizil, sariq gullar bir-biriga suyanishib, yashil rayhonlar bir-biri bilan o‘ralashib
ko‘rinadi. Ularni ko‘rgan kishi tang qoladi, hayron qoladi. Parchada keltirilgan Qizil so‘zi
Qashqgardagi vodiy ma’'nosini anglatmayapti.

J(i)la - Qaz suvi dengizi J(I)la vodiysiga quyiladi [7, 165].

Bizningcha, Ili daryosi atrofini nazarda tutgan bo‘lishi mumkin. Ili - hozirda Xitoy va
Qozog'iston hududida joylashgan daryo. Asosiy irmoqlari: Qosh, Xo'rgo‘s, Chilik, Charin, Talg‘ar,
Qaskelen, Kruti va b.

Devonda tilga olingan yaylov nomlari quyidagilar, (6 ta):

Ala - Farg'ona yaqinidagi yaylov (O‘sha manba. -B.110); Chagla - Uch qabilasidagi
yaylovning ismi [7, 405]. Tajiz - Qashqar yaqinidagi bir yaylov. Balandligi uchun uni Tarig‘ art

tajiz deyishadi. Tajzan tajiz - boshqga bir yaylov oti. Jiz ew tajiz - Barsag'on yaqinidagi bir yaylov
oti. Jonariq - Bolasag‘un yaqinidagi bir yaylov nomi [7, 136].

Bizning fikrimizcha, devonda tog'larga alohida atab qo‘yilgan nomlar 2 dona. Ular Quz
va Altunqon.

Quz - Kun tushmas tog’, fagat kun oqgandagina chapdan kun tushadigan tog’. U kunning
chap tomonida bo‘ladi. Unda doimo qor va sovuq bo‘ladi. Maqolda shunday kelgan: Quzda qar
okso‘mas, qojda jag' okso‘mas - Quz togida qor kamaymaydi, shuningdek, qo‘yda yog’
kamaymaydi [7, 315].

Keyingisi Altunqon nomi bo‘lib, devonda shunday keltiriladi: “Shoh Shu Chinga yetdi. U
Zulgarnayn orqasiga tushgan edi. Uyg‘urlarga yaqin bir yerda Shu Zulgarnaynga askar yubordi.
Bu to‘qinish Altunqon degan bir tog‘da bo‘lgan edi. Bu hozir Altunxan deyilgan tog‘ nomidir” [7,
422].

H.Hasanovning ta’kidlashicha, tog‘larga unda ko‘proq uchraydigan o‘simliklar yoki
hayvonlarga qarab shunday nomlar [4, 32]. berilgan: azig'lig‘ tag’ - ayiqlik tog’, ayig‘i kop tog‘[7,
164]; soqaqlig’ tag’ - qizildan ko‘ra oqlik rangi o‘tkir, kiyigi ko‘p tog'; so‘qoq - oq kiyik [7, 457];
sug‘urlug’ tag’ - vabr deyilgan mushuk kattaligidagi bir xil hayvon ko‘p yashaydigan tog’; ularlig’
tag’ - kakligi kop bo‘lgan tog'; basarlig’ tag’ - sarimsoqli tog‘[7, 455]; sog‘anlug’ tag’ - yovvoyi
piyoz o‘sadigan tog‘[7, 432].

Hasanov qushlag‘joy nomini ham nimagadir tog' nomlariga — oronimlarga kiritib ketgan.
Lekin “Devonu lug’otit turk”da qushlag‘- qushlar ko‘p bo‘ladigan joy, u yerda ov gilinadi degan
ma’lumot keladi. Qushlag’ tog’ nomi sifatida berilmaydi [7, 32].

Bizning fikrimizcha, Hasanov keltirib o‘tgan so‘zlar tog‘larga atab qo‘yilgan alohida
nomlar emas. Faqat o‘sha yerda mavjud bo‘lgan o'simlik yoki hayvonga nisbat berib,
ishlatiladigan sifat ma’nosida keluvchi so‘zlar. Masalan, Chimyon tog‘larida qor ko‘p bo‘lganligi
sababli unga qorlik (-lig, -lig’, -lug‘) yoki qorli deb nom bera olmaymiz-ku. Bu so“zlar tog'ning
sifati bo‘la oladi, xolos.

Devonda keltirilgan jarlik nomi:

Qara jalg‘a - Turk diyori bilan Farg'ona orasidagi yaqin borib bo‘lmaydigan jarlik.
Magqolda shunday kelgan: Qara mun kelmagincha qara jalg‘a kechma -xatarli kun kelmaguncha,
zinhor qora jilg'adan o‘tma, chunki u yer hech vaqt qori arimaydigan mushkul joydir [7, 40].
Jilg‘a, yilg‘a - jildirab oqadigan soy. Deyarli barcha turkiy tillarda jilg‘a, yilg‘a, ilg‘a, yelg‘a, jalg‘a
kabi fonetik shakllarda “soy”, “sayoz jarlik” singari ma’nolarda ishlatiladi va ko‘plab joy nomlari
tarkibida uchraydi. Jilg‘a “jilmoq”, “siljimoq”, “surilmoq” ma’'nosidagijil, yil fe’lidan kelib chiqqan.

“Suv” ma’nosidagi qadimgi turkiy yil so‘zidan hosil bo‘lgan degan fikr ham bor.
O‘zbekistonda Qorajilg‘a, Sarijilg‘a, Kaltajilg‘a kabi mikrotoponimlar uchraydi (Konimex
tumanida Jilg‘a degan ovul bor) [11, 189].

Devonda berilgan qumlik nomi: Bag'ram qum - Qashqar bilan Yorkent o‘rtasidagi
qumlikka Bag‘ram qumi deyiladi (elangan qum, mayin qum) [7, 447].

Bitta cho‘qqi nomi: Badalart - O‘sh bilan Barsag‘an orasidagi, o‘tish qiyin bo‘lgan bir
cho‘qqi [7, 337]. Yana bitta tepalik nomi berilgan: Jafg‘u art - Yafg‘uga yaqin bir tepalik [7, 39].
Bitta dovon nomi: Arug-turuq - Farg‘ona bilan Qashqar orasidagi giyin, baland yo‘l, dovon [7,
361].

S.Qorayev yuqoridagi uch nomni bir guruhda dovon deb qo‘ya qoladi. S.Mutallibov esa
ularni alohida-alohida cho‘qqji, tepalik, dovon deb keltiradi. Umuman olganda, ularni sinonim

so‘zlar hisoblangani uchun bitta guruhga kiritgan to‘g‘riroq bo‘ladi, bizningcha ham. Sinonimlar
(yunoncha sinonimos - bir ismli) - ma’'nosi bir xil, lekin shaklan turlicha bo’lgan so‘zlar (bel,

» o«

dovon, ko‘tal, ort, oshuv, agba). Art, ort - gadimiy georafik atama “dovon”, “tog‘ yo‘li”. Geografik
nomlar tarkibida, xususan, Qirg‘izstonda saqlanib qolgan: Ayiqart, Qayinart, Qizilart [11, 40].

Dovon (mo‘g‘ulcha daban) - tog'ning oshib o‘tish qulay bo‘lgan joyi, art (qadimiy turk
so‘zi), agba (arabcha), bel (turkiy), ko‘tal (forscha) so‘zlari ma’nodosh [7, 182].

Mahmud Qoshg‘ariyning "Devonu lug‘otit turk” asarida ishlatilgan oronimlar bugungi
kunda keng tarqalgan bo'lmasa-da, bu asar XI asr va undan oldingi davrlarda bizning diyorimiz
geografiyasi haqida ko'plab gqimmatli ma'lumotlarni taqdim etadi. Buning ahamiyatini biz
yuqorida keltirilgan misollarda ham ko'rishimiz mumkin.

